
Himachali Nati

હિમાચલી નટી

હે દેવ મમલેશ્વર ! હે મમ કુલદેવતે !
દુન્દુભિ-પટહ-મૃદઙ્ગૈઃ  મુખરિતમન્દિરસુન્દરમ્॥
હે દેવ મમલેશ્વર ! હે મમ કુલદેવતે !

જય જય શમ્ભો ! જય શમ્ભો ! જય જય દેવ શિરગુલદેવ !

નગાધિરાજશિખરવિલાસિન્ ! ત્વં મમ હૃદયનિકુઞ્જનિવાસી॥
સકલવિકલકુલશમનપરાયણ ! ભવભયકારણતારણવારણ !

જય જય શમ્ભો ! જય શમ્ભો ! જય જય દેવ શિરગુલદેવ !

પશ્યેયં સા મત્તં યાતિ પશ્યેયં સા યાતિ મત્તમ્ ।
નીલપીતવસનભૂષા અવતંસાભ્યાં રમણીયા સા॥
અવતંસાભ્યાં રમણીયા સા । અયે ....
સભ્રૂભઙ્ગા  વક્રા દૃષ્ટિઃ કુતઃ એતિ અયિ મે દયિતે !
પશ્યેયં સા મત્તં યાતિ પશ્યેયં સા યાતિ મત્તમ્॥
ઇયમઙુલી  મે ચ્છિન્ના નિશિતકર્તરીભિન્ના ।
પશ્યતસ્તવ લાવણ્યં સૌન્દર્યશ્રીસમ્ભારમ્ ।
મન્દમનોહરસઞ્ચારં હંસીગમનસમલાસ્યમ્ ।
દૂરં નીતં મમ ચિત્તં ગિરિવરનિર્ઝરજલસિક્તમ્॥
ઇયમઙુલી  મે ચ્છિન્ના નિશિતકર્તરીભિન્ના ।
આયાહિ શ્યાલિ ! મે પ્રિયાલિ ! મધુરસુમરસપાનં કુર્વઃ ।
મુગ્ધોઽહં તવ મયૂરગત્યા નયનમાર્ગણૈઃ તીવ્રં હતઃ॥
દગ્ધોઽસ્મિ તવ નાશાભૂષયા,
આયાહિ શ્યાલિ ! મે પ્રિયાલિ ! મધુરસુમરસપાનં કુર્વઃ ।
ચમ્બાપત્તનં નદીદ્વયીપારે અહો દૃશ્યં કિયદ્ રમ્યમ્॥

ચમ્બા સરિદ્દ્વયીસંવીતા  અહો દૃશ્યં કિયદ્ રમ્યમ્॥
ઇયં પુણ્યા સુદિવ્યાભા અહો દૃશ્યં કિયદિદં રમ્યમ્॥
યમય સ્વીયં હૃદયબિમ્બં મદીયચિત્તં ત્વયિ અનુરક્તમ્ ।
ત્વં હિ મે પ્રાણાઃ, ત્વં ચ મે જીવઃ, ત્વં મનઃ ।
અપાઙ્ગલાસ્યં  તવ સવિલાસં, છનન છન છન નૂપુરરણનમ્॥
ભિન્દતિ મદીયં માનસકુસુમં છિન્દતિ પ્રસભં ચિત્તં સૂત્રમ્ ।
યમય સ્વીયં હૃદયબિમ્બં મદીયચિત્તં ત્વયિ અનુરક્તમ્॥
અધરસ્તવ કિસલયં નેત્રે તે કુવલયે !
કશ્મીરીયા કલિઃ ત્વં મે મોહિનિ ! કશ્મીરીયા કલિઃ ત્વં મે મોહિનિ !

મોહિનિ ! મોહિનિ ! .... ંએ મોહિનિ !

અલિકે તવ બિન્દુઃ નયનયોઃ કજ્જલં
ભિન્દતીવ મનો મે મોહિનિ ! અયિ મોહિનિ !

મયૂરીવ ગચ્છસિ મૃગીવ ત્વં પશ્યસિ
શોણં તવ ગણ્ડં મોહિનિ ! અયિ મોહિનિ !

રચયિતા - સુજ્ઞાનકુમારમાહાન્તિઃ
રાષ્ટ્રિયસંસ્કૃતસંસ્થાનમ્
વેદવ્યાસપરિસરઃ, બલાહરઃ, હિમાચલ પ્રદેશ

બહુવૈચિત્ર્યપૂર્ણ-કલા-સંસ્કૃતિ-સાહિત્ય-ઐતિહ્યાદિપ્રથાપરમ્પરાઃ બિભ્રતી રમણીયા અસ્માકં ભારતભૂમિઃ
વિશ્વસ્મિન્ વિશ્વે શ્રેષ્ઠત્વં ભજતે । તત્રાપિ નગાધિરાજશિરોભૂષણાયમાનસ્ય હિમાચલપ્રદેશસ્ય
અનુપમપ્રકૃતિસમ્ભારેણ  સમૃદ્ધં પુષ્કલલલિતલોકકલાજુષ્ટં  વૈભવં કિમપ્યનવદ્યં હૃદ્યઞ્ચ ચમત્કારં પુષ્ણાતિ।
તત્ર ચ હિમાચલપ્રદેશસ્ય પ્રસિદ્ધં લોકગીતં નાટીતિ। ઇયં ચ નાટી સંસ્કૃતભાષયા હિમાચલસંસ્કૃતિમાધારીકૃત્ય
રચિતાસ્તિ।

